
Peluang Kedua

(Khutbah Khas sempena Hari Kanak-kanak Sedunia)
(16 Oktober 2020M/ 28 Safar 1442H)

Sidang jemaah yang dirahmati Allah,

Bertakwalah kepada Allah dengan melaksanakan segala perintah-Nya
dan menjauhi segala larangan-Nya. Khutbah pada hari ini bertajuk:

Peluang Kedua.

Sidang jemaah yang dirahmati Allah,

Kanak-kanak merupakan amanah yang dipertanggungjawabkan oleh
Allah kepada para hamba-Nya untuk dipelihara serta dididik sehingga
menjadi manusia berguna. Ini bagi memastikan mereka mampu untuk
mengambil alih peranan memakmurkan bumi Allah pada masa hadapan

dengan sebaik-baiknya.

Merujuk istilah kanak-kanak menurut Islam ialah seseorang yang belum
mencapai umur baligh. la ditentukan melalui faktor tabi’ie atau had
umur. Konteks Malaysia mendefiniskan pula kanak-kanak ialah
seseorang yang di bawah umur 18 tahun seperti termaktub dalam Akta
Kanak-kanak 2001 dan ia selaras dengan takrifan yang digunapakai di

peringkat antarabangsa.

Walau apa jua takrifan yang dinyatakan, perlindungan dan perkembangan
seseorang kanak-kanak adalah bergantung kepada orang dewasa. Orang
dewasa mempunyai tanggungjawab yang perlu dilaksanakan dalam
pembentukan diri kanak-kanak, sama ada membesarkannya dengan akhlak
terpuji atau sebaliknya. Firman Allah dalam Surah al-Syu’ara’ ayat 132
hingga 135:

Maksudnya: “Dan berbaktilah kamu kepada Allah yang telah menolong
kamu dengan pemberian nikmat-nikmatNya yang kamu sedia
mengetahuinya. Diberinya kamu binatang-binatang ternak (yang biak)
serta anak-pinak (yang ramai), Dan taman-taman (yang indah permai)
serta mata air-mata air (yang mengalir). Sesungguhnya aku takut,
(bahawa) kamu akan ditimpa azab seksa hari yang besar (huru-
haranya).”

Sidang Jemaah Yang Dirahmati Allah,

Merujuk statistik yang dikeluarkan oleh Jabatan Kebajikan Masyarakat
berkenaan dengan kes kesalahan jenayah yang melibatkan kanak-kanak
pada tahun 2019, sebanyak 4,833 kes telah direkodkan. Kesalahan-
kesalahan yang dilakukan antaranya adalah berkaitan dadah, harta benda,

dan lalu lintas.

Sebagai langkah pemulihan dan mendidik untuk membina sikap positif serta
membentuk peribadi yang kukuh, mereka telah ditempatkan di Sekolah
Tunas Bakti, Sekolah Henry Gurney, Asrama Akhlak dan lain-lain. Ini
bertujuan agar kanak-kanak yang sering terdorong melakukan kesilapan,

mampu diperbetulkan semula. Kanak-kanak tersebut didedahkan dengan

pelbagai pengisian positif antaranya berkaitan pembangunan rohani, latihan

kemahiran dan variasi ilmu.

Walaupun begitu, pemulihan terhadap pesalah muda di institusi-institusi
tersebut tidak akan berjaya sepenuhnya sikaranya tiada sokongan daripada
setiap lapisan masyarakat. Dokongan dan bantuan kepada kanak-kanak
tersebut untuk kembali ke pangkuan masyarakat atas kesilapan yang pernah
dibuat amatlah perlu. Mereka tidak boleh dipandang hina atau diketepikan.
Zahirkanlah perasaan belas kasihan kepada mereka sama ada semasa

mereka di dalam institusi pemulihan mahupun selepas mereka selesai
menjalankan perintah pemulihan. Daripada Abi Hurairah r.a., Nabi e

pernah bersabda:

Lo uild cUpS (35 C9y255 cinduo 0553 o) o
Bermaksud: “Bukan dari kalangan kami mereka yang tidak menunjukkan

perasaan belas kasihan terhadap kanak-kanak kami dan tidak tahu

menunaikan hak orang-orang tua kami.”

Sidang Jemaah yang dirahmati Allah,

Mengakhiri khutbah, bersempena dengan Sambutan Hari Kanak-kanak
Sedunia yang diraikan pada mana-mana hari Sabtu dalam bulan Oktober ini
di Malaysia, mimbar ingin mengambil kesempatan untuk merakamkan

ucapan selamat menyambut hari kanak-kanak kepada semua kanak-kanak.

Semoga sambutan pada tahun ini akan memberi sinar yang lebih terang

untuk masa hadapan kanak-kanak.

Khutbah Kedua
(Bulan Oktober 2020)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Pada saat yang penuh barakah ini, marilah kita lafazkan kalimah
41\,-1@\. Kita panjatkan setinggi-tinggi kesyukuran atas segala nikmat-
Nya termasuklah harta-benda yang dikurniakan Allah SWT.

Di samping itu, marilah kita memperbanyakkan selawat ke atas Nabi

Muhammad % sebagai melaksanakan perintah Allah SWT dalam Surah
al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah mereka yang sentiasa mengutamakan kebajikan
sosial melalui instrumen zakat dan wakaf. Berkatilah hidup mereka
yang sentiasa memudahkan kehidupan masyarakat.”

